
PPP.nr.8/2022

GJYKATA THEMELORE GJAKOVE — DEGA NE RAHOVEC, Departamenti i Pérgjithshém,
Divizioni Civil, gjyqtari Avni Berisha, né ¢éshtjen juridike pérmbarimore té kreditorit R me seli
né Gjakové, kundér debitori A (M) R nga fshati Radoste, Komuna e Rahovecit, duke vendosur
lidhur me prapésimin debitorit té ushtruar kundér urdhérit pérmbarimor té pérmbaruesit privat
Gj.R nga Gjakova, P.nr.846/2021 té datés 15.12.2021, jashté seance, me daté 17.07.2024 merr
kété:

AKTVENDIM

l. APROVOHET PJESERISHT prapésimi i debitori A (M) R nga fshati Radoste, Komuna
e Rahovecit, dhe Urdhri pér lejimin e pérmbarimit P.nr.846/2021 té datés 15.12.2021, ne
shume prej 1,052.57 euro, SHFUQIZOHET, i paragitur kundér urdhrit té pérmbaruesit
privat Gj.R, me té cilin éshté caktuar pérmbarimi sipas propozimit té kreditorit R me seli
né Gjakové, bazé té dokumentit te besueshém faturés, lidhur me pagimin e borxhit ne
shumén prej 1535.35 euro.

. REFUZOHET pjesérisht i pabazuar prapésimi i debitori A (M) R nga fshati Radoste,
Komuna e Rahovecit, MBETET NE FUQI urdhri i pérmbaruesit privat Gj.R,
P.nr.846/2021 té datés 15.12.2021, pér pjesén e borxhit ne shume prej 482.78 euro, me
kamaté ligjore 8% nga dita e paraqgitjes sé propozimit (15.12.2021) e deri né pagesén
definitive, si dhe shpenzimet e procedurés pérmbarimore.

1. Ankesa kundér kétij aktvendimi, nuk e ndalon procedurén pérmbarimore, pérve¢ nése

jané dhéné garancité pér shumén e ploté té kredisé sipas nenit 78 té LPP-sé.

Arsyetim

Sipas propozimit té kreditorit R me seli né Gjakové, pérmbaruesi privat Gj.R né Gjakové, me
urdhrin P.nr.846/2021 té datés 15.12.2021, ka parashtruar propozim pér pérmbarimi né bazé té
dokumentit té besueshém-faturés, kundér debitori A (M) R nga fshati Radoste, Komuna e
Rahovecit, pér pagesén e borxhit pér furnizim me ujé pér ujitje, né shumén e pérgjithshme prej
1,535.35 €uro, me kamat vjetore, si dhe shpenzimet e procedurés té gjitha kéto né afat 7 ditor
né té kundértén té béhet bllokimi i llogarive bankare, sekuestrimi, regjistrimi dhe shitja e sendeve
té luajtshme té paluajtshme e mbledhur né shumén e kérkuar té derdhen né llogari té kreditorit
té gjitha kéto té specifikuara né propozimin pér pérmbarim té datés 15.12.2021.

Organi pérmbarues me urdhrin P.nr.846/2021 té datés 15.12.2021, ka lejuar pérmbarimin sipas
propozimit te kreditorit.

Kundér urdhrit me té cilin éshté caktuar pérmbarim, debitori brenda afatit ligjor ka paraqitur
prapsim me shkrim me té cilin e ka kontestuar urdhrin, ka theksuar se se borxhi i éshté
parashkruar duke u bazuar ne nenin 360 par. 1 nénpar 1.1 te LMD, andaj i kané propozuar
gjykatés gé té aprovohet prapésimi i tyre, dhe té& hedhet propozimi pér pérmbarim i kreditorit si
i pabazuar.

Kreditori ndaj prapésimit té debitorit ka dhéné pérgjigje me shkrim, me té cilén e ka kundérshtuar
térésisht pretendimet e debitorit si té pabazuara duke theksuar se ne keté rast nuk kemi te béjmé
me parashkrimin né afatin njé (1) vjecar qé éshté afat i parashkrimit pér shérbime komunale dhe
pér nevoja té domosdoshme shtépiake (amvisérisé), ndérsa uji pér ujitjen e tokave bujgésore
nuk hyné né shérbime té amvisérisé, andaj duke u bazuar ne nenin 353 te LMD-se nuk kemi té
béjmé me afati njé vjecar té parashkrimi por afatin tre (3) vjecar, si dhe ka theksuar qé debitori
e ka pranuar borxhin duke paguar kohe pas kohe shuma té ndryshme, andaj né bazé té nenit 368
par 1 dhe 2 té LDM-sg, pretendon edhe nése do té ekzistonte parashkrim éshté ndérpreré me
pagesat periodike té cilat i ka paguar debitori kohe pas kohe.

Gjykata pas shqyrtimit té propozimit té kreditores, urdhérit pér caktimin e pérmbarimit ,
prapésimit té debitorit, pérgjigjes né prapsim té kreditores, ka ardhur né pérfundim se prapésimi
I debitoréve é&shté i pjesérisht i bazuar. Gjykata ka ardhur né pérfundim se né kété céshtje kemi
t& b&jmé me parashkrim té kérkesés sé kreditorit né kuptim té nenit 71 par.1 nén par 1.4 té LPP-
sé, sipas té cilit parashihet se “ka skaduar afati kohor brenda té cilit, sipas ligjit, mund té
kérkohet pérmbarimi”.

Gjykata vértetoi faktin se né bazé té dokumentit té besueshém faturés nr.0016812, té datés
12.12.2021, si dhe kartelés sé konsumatorit, debitori ka krijuar borxh ndaj kreditores né shumén
prej 1,535.35 euro, pér furnizim me ujé pér ujitje pér periudhén kohore nga 20.09.2010 deri me
15.12.2021. Pretendimet e debitorit né prapésim se rastin konkret éshté arritur parashkrimi i
borxhit, gjykata i merr si pjesérisht té bazuara, pér shkak se kérkesat qé parashkruhen né afta nje
(1) vjeqar sipas nenit 360 té LMD-sg, jané pér shérbime gé pérdoren pér nevojat shtépiake,
ndérsa né rastin konkret debitori ka shfrytézuar ujin pér ujitje. Mirépo kérkesat e realizimit té
borxhit té konsumatorve si¢ éshté debitori parashkruhen pas kalimit té afatit prej tre (3) viteve
nga momenti kur arrin kérkesa pér pagesé. Parashkrimi rrjedhe pér secilin muaj veg e veg. Né

kété rast shuma e borxhit né vlerén prej 1,052.57 euro e krijuar pér periudhén kohore nga
20.09.2010 deri mé 14.12.2018, éshté parashkruar konform nenit 355 par.1 te LMD-sé, pér faktin
se edhe pse debitori nga kartela e konsumatorit shihet se gjaté késaj periudhe ka béré disa pagesa
paushallé, mirépo nuk ka déshmi se kéto pagesa jané béré né emér té borxhit paraprak apo né
emér té faturave pér muajt vijues dhe me vete faktin se ndérmjet kreditorit dhe debitorit nuk ka
ekzistuar njé marréveshje pér ri propgramin eventual té borxhit kéto pagesa nuk e kané béré
ndérprerjen e rrjedhjes té afatit té parashkrimit konform nenit 368 té LMD-sé.

Pagesat e kohépaskohshme né lartési dhe shume té ndryshme té béra nga debitori nuk mund te
llogarit si¢ pretendon kreditori. Né nenin 368 par.2 té LMD-se pércaktohet “Pranimi i borxhit
mund té béhet jo vetém me deklaratén e kreditorit, vecse edhe né ményré té térthorté, sikurse
jané pagesa e késtit, pagesa e kamatés, dhénia e sigurimit”. Né rastin konkret referimi i pagesave
té késteve nuk mund té pérfshijé pagesat paushallé né emér té borxhit té pérgjithshém, pasi gé
termi “ké&st” iu referohet pagesave té paracaktuara me marréveshje né mes té kreditorit dhe
debitorit, e gé né kété rast gjykata nuk u bind vetém me pretendime deklarative (té€ pambéshtetura
me prova konkrete). Andaj, né kété rast gjykata vleréson se nuk kemi té b&mé me ndérprerje té
parashkrimit, i paraparé me nenin 368 paragrafi 1 té LMD-sé, pasi gé ndérprerja e parashkrimit
né kéto raste béhet pér secilén kérkesé vec e vec, ndérsa pagesat e realizuara sikurse né rastin e
debitorit, t& njéjtat nuk iu kané referuar pagesés sé ndonjé fature konkrete, vecse nga ana e tij
jané béré pagesa paushalle, andaj né raste té tilla, kéto pagesa béjné shlyerjen e borxhit té paré
té Krijuar té debitorit né drejtim té kreditorit, e assesi ndérprerje té parashkrimit, si¢ edhe éshté
pretenduar nga kreditori.

Dispozita ligjore garte e pércakton dhe nuk e cek faturén dhe shumén mé té madhe sesa fatura
sepse pala gjate pagesés ka mundési té paguaj mé tepér sesa borxhi dhe ajo i llogaritet si avans
pér muajin tjetér, por asesi nuk llogaritet kést.

Megenése kreditorja ka ushtruar propozim pér pérmbarim me datén 15.12.2021, e ka ndalur
parashkrimin e borxhit pér tri (3) vite né ményré retroaktive. Gjykate gjeti se nga kartela e
konsumatorit se debitori pér periudhén nga 15.12.2018 deri me 15.12.2021 ka krijuar borxh né
vlerén prej 482.78 euro, pér té cilin gjykata vendosi ta l1éré né fugi urdhérin e pérmbaruesit privat
sepse nuk ka kaluar afati caktuar me ligj né kohézgjatje prej tre (3) viteve, ashtu qé nuk ka
parashkrim komform nenit 369 te LMD-se, i cili pércakton se: “Parashkrimi ndérprehet me
paragitjen e padisé dhe me c¢do veprim tjetér té kreditorit té ndérmarr kundér debitorit para
gjvkatés ose autoriteti tjetér kompetent me qéllim vértetimi, sigurimi ose realizimi té kérkesés”.

Gjykata vendosi gé ta aprovoj pjesérisht prapsimin e debitorit dhe pjesérisht ta lere né fuqi
urdhérin e pérmbaruesit privat, e duke u bazuar né nenin 29 par.1 nén par.3 té LPP-sé&, ku ndér
té tjera éshté cekur: Dokument i besueshém, sipas kétij ligji, ndér té tjera, éshté edhe fatura, e po
ashtu né paragrafin 3 té kétij neni éshté cekur: Dokumenti i besueshém éshté i pérshtatshém pér
pérmbarim po ge sé né té éshté treguar kreditori dhe debitori, si dhe objekti, lloji shuma dhe
koha e pérmbushjes sé detyrimit monetar.

Andaj gjykata, ka ardhur né pérfundim se pretendimet e debitorit té cekura né prapsim, nuk jané
bazé e mjaftueshme, e as pengesé pér lejimin e pérmbarimit né rastin konkret, lidhur me
propozimin e kreditorit pér borxhin si né pikén Il té dispozitivit, né bazé té dokumentit té
besueshém — faturés.

Andaj nga té cekurat mé larté, e né kuptim té nenit 73 té LPP-sé&, u vendos si né dispozitiv té
kétij aktvendimi.

GJYKATA THEMELORE NE GJAKOVE-DEGA NE RAHOVEC
Departamenti i Pérgjithshém, Divizioni Civil
PPP.nr.8/2022, mé 17.07.2024
Gjyqtari
Avni Berisha

UDHEZIMI JURIDIK: Kundér kétij aktvendimi éshté e lejuar ankesa né afat prej 7 ditéve, nga
dita e pranimit. Ankesa ushtrohet pérmes késaj gjykate, pér Gjykatén e Apelit né Prishtiné.

